
Reza ho LAURA



VICUÑA

Laura moris iha Santiago , Chile  

iha fulan Abril 5, 1891, no mate iha 

Junìn de los Andes, Argentina iha 

fulan Janeiro  22.  Nia lakon nia 

aman wainhira iha funu sivila iha 

Chile wainhira nia halo tinan 5, no 

hamutuk ho nia mama, nia alin kiik 

Amanda, no refujiado sira seluk, 

to’o Temuco.  Tulun husi 

Salesiano ida padre Milanesio, 

madre FMA sira simu Laura  iha 

eskola kolejiu, aparte ne’e ninia 

mama, Mercedes, hetan serbisu 

iha Manuel Mora nia uma, mane 

ne’e nakonu ho violensia no la iha 

fiar.  Nesesidade ba nia oan nia 

future nia simu serbisu ne’e. 



Ita hakarak hatene Laura klean liu tan, atu ita bele mos 

kompriende ita nia jornada ba dalan santidade, ba ksolok moris 

nian, ho determinasaun! 

“ Hatudu mai hau katak  Maromak rasik halo hau konxiente 

Ninia prezensa santo iha hau. Ida ne’e akompana, tulun hau 

no konsola hau,”  

Laura nia hakerek. 

Ita husu ba Jesus atu tulun ita hodi diskobre Ninia domin no 

Ninia prezensa iha ita nia moris. Hanesan Laura ita tenki hetan 

dalan atu moris ho ksolok! 



Husis surat dahuluk Joao nian: (1 Jo 4: 9 – 10)

Maromak hatudu Nia domin mai ita wainhira Nia 

haruka Nia oan Mane mesak ba mundo, atu ita bele 

hetan moris husi Nia. Ne’e mak domin: laos katak ita 

hadomi Maromak, maibe katak Nia hadomi ita no Nia 

haruka Nia oan mesak atu husi Nia ita nia sala bele 

hetan perdaun.



Reflesaun husi homilia Papa Joao Paul II nian iha 

beatifikasaun Laura Vicuna  nian iha Setembro 3, 1988 iha 

Colle Don Bosco iha Becchi, Turino



Foinsae hanesan,  Laura Vicuña 

kompriende perfeita katak moris 

nia signifikadu mak hatene no 

hadomi Kristo : “ la bele hadomi 

mundo ka buat sira mundo ne’e 

nian,” Husi Saun Joao 

Evanjelista nia hakerek, “ Keta 

hadomi mundo ka buat naran deit 

nebe mundo ne’e nian. Ema nebe 

hadomi mundo, nia la hadomi 

Aman. Basa buat hotu mundo 

ne’e nian – hakarak aat isin nian, 

hakarak aat matan nian, no kok 

an moris nian- buat sira ne’e la 

mai husi Aman, maibe mai husi 

mundo ne’e. mundo ne’e no 

domin ba nia sei liu dadaun; 

maibe ema nebe halo tuir 

Maromak nia hakarak sei moris 

ba nafatin.” (1Jo 2:15-17)



Iha Manuel Mora nia uma, iha 

nebe nia inan hetan 

hospitalidade wainhira nia laen 

mate, sai perigu nia hun mos 

ba Laura, nune’e atu defende 

ninia inosente, nia husu nia 

konfesor nia lisensa atu tau 

hena ba nia ulun. Loron ida 

mane ne’e asalta nia, nebe 

matan aat ba nia paixaun, 

dulas nia ho violensia no husik 

nia ho tauk. Maibe fetoran 

Laura manan. Nune’e , ho ninia 

moras oioin, nia saude sai 

fraku lalais, maibe hetan forsa 

husi Eukaristia no iha 

esperansa ba ninia mama nia 

konversaun.   



Laura kompriende kona ba 

moris eternidade, katak buat 

hotu iha mundo ne’e no 

mundo ne’e nian sei liu deit. 

Nia kompriende liu husi nia 

lisaun katekeze nian, 

situasaun perigu nebe nia 

mama moris ba. Rona 

Evanjellu iha loron ida katak 

domin los mak fo ita nia moris 

ba ida nebe ita hadomi, nia 

oferese nia moris ba Nai ba nia 

inan nia salvasaun. 



Iha loron ikus nia moris 

nian, oras balun molok nia 

mate, nia bolu nia mama ba 

iha nia toba fatin sorin. “ 

sim, Mama, hau atu mate... 

Hau rasik husu ida ne’e ba 

Jesus, no Nia rona hau. 

Tinan rua ona hau oferese 

hau nia moris ba Nia tanba 

ba mama nia salvasaun, ba 

grasa atu mama fila ba Nia. 

Mama, molok hau mate, bele 

ka hau haksolk hare mama 

fila ba Maromak?”



Hodi rona ho serenidade 

no revelasaun konfidensia 

nian, nia mama nia neon 

hahu nakloke – nia nunka 

hanoin katak nia oan feto 

bele iha domin boot ba 

nia hanesan ne’e! Ho tauk 

nia hatene katak Laura 

simu terus hanesan ne’e 

tan ba nia diak, nia 

promete atu troka nia 

moris no ba atu konfesa, 

nebe nia halo kedan ho 

fuan sinseru. Misaun 

foinsae Laura nia sai tuir 

lolos ona! Oras ne’e nia 

bele tama ho ksolok ho 

nia Nai!



Laura Vicuña aprende 

halo tuir Maromak nia 

hakarak husi familia 

Salesiana. Nia aprende 

husi Kristo liu husi 

komunidade relijioza 

ida ne’e, nebe hatudu 

ba nia dalan santidade 

nian. “ Ema nebe 

hadomi … hela iha 

naroman laran.” 

(1 Jo 2:10)



Atu imajen diak Beata Laura 

nian, kmok gloria Argentina 

no Chile nian, hafanu 

renovasaun kompromisu 

espiritual nian iha nasaun 

rua ne’e, no hanorin ema 

hotu katak, ho Maromak nia 

grasa tulun nian, ema bele 

manan buat aat, no ne’e 

mak ideal inosente no 

domin, maski iha 

defamasaun ka sala, maibe 

sai roman hodi haroman 

fuan iha loron ikus nian. 



Ita harohan.

Nai, hau mak ne’e, hau mos eziste.

Hau hatene katak ne’e laos surpreza 

ba ita boot, tan ita mak fo moris mai 

hau. 

Mai hau, ida ne’e surpreza ida. 



Hau tebes seidaukI hetan 

dalan ba hau nia moris nebe 

ita boot fo mai hau. Hau 

kontinua koko atu 

kompriende buat ruma... 



Hau diskobre buat ruma 

importante : hau la bele 

subar husi problema no 

difikuldade sira, se hau 

subar hau la bele ba oin! 



Hau sai boot! Tulun hau 

atu hateke ba oin atu hau 

la haluha dalan sira hau 

presiza hamriik metin, no 

hateke iha kotuk, atu hau 

bele hatene dalan nebe 

hau atu lao ba.



Halo hau kompriende katak ita 

boot halo buat nebe ita tenki 

halo: ita fo moris mai hau!          

oras ne’e konforme hau, ho 

ita boot nia tulun, atu halao 

moris ida ne’e! 



Obrigado Nai Jesus, tanba ita boot halo ami 

kompriende katak dalan atu hetan ksolok mak, ksolok 

los nian, katak prezente ida mak, hodi fo atensaun ba 

ema seluk! 



Laura nia Resolusaun

1. Ho hau nia Maromak, hau hakarak 

hadomi no serbi ita boot ho hau 

nia moris tomak; nune’e mos hau 

entrega hau nia klamar, hau nia 

fuan, no hau nian tomak. 

2. Hau hakarak mate duke oferese ba 

ita boot ho sala; tan ne’e hau sei 

manan hau nia an  iha buat hotu 

nebe hadook hau husi ita boot. 

3. Hau sei halo buat nebe hau bele 

halo, se hau bele, atu ema hatene 

no hadomi ita boot,

4. no halo penitensia ba sira nebe 

ofende ita boot nebe ita simu 

lorlorn, liuliu husi hau nia familia 

sira. 

Hau nia Maromak , haraik mai hau 

moris domin, mortifikasaun no 

sakrifisiu nian. 



Sarani diak no 

Sidadadaun onestu 


